
ᑎᑎᕋᐅᔭᒐᖅ 1 



ᒪᓕᒐᓕᐅᕐᕕᐅᑉ ᑎᑎᕋᕐᕕᐊ 

2 2022-2025 

ᓄᓇᕗᑦ ᒪᓕᒐᓕᐅᕐᕕᐊᑕ ᐋᖅᑭᒃᓱᖅᓯᒪᓂᖓ 

 
 

 

 

  

ᒪᓕᒐᓕᐅᕐᕕᒻᒥ   

ᒪᓕᒐᓕᐅᖅᑏᑦ 

ᐃᒻᒥᒃᑰᖅᑐᑦ ᑲᒪᔩᑦ 

ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕ− 

ᓂᕐᒧᑦ ᑲᒥᓴᓇᐅᑉ ᑎᑎᕋᖅᕕᐊ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ  

ᑎᑎᕋᕐᕕᐊ 

ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᐃᔨᐅ ᑎᑎᕋᕐᕕᐊ  

ᐅᖃᖅᑎᐅᑉ ᑎᑎᕋᕐᕕᐊ 

ᑎᑎᕋᖅᑎᐅᑉ ᑎᑎᕋᕐᕕᐊ 

ᑮᓇᐅᔭᓕᕆᔨᑦ 

ᑎᑎᕋᖅᑎᐅᑉ ᑐᖏᓕᐊᑕ  

ᑎᑎᕋᕐᕕᐊ  

ᖃᐅᔨᓴᐃᔨᑦ 
,  
 ᐊᑐᐊᒐᑦ ᐅᖃᓕᒫᒐ− 

  ᓕᕆᓂᕐᒧᓪᓗ ᐱᔨᑦᑎᕈᑏᑦ 

ᑲᑎᒪᔨᓕᕆᔨᒃᑯᑦ  

ᑲᑎᒪᔨᖏᑦ 

ᓂᕈᐊᖅᑐᓕᕆᔨᐅᑉ  

ᑎᑎᕋᕐᕕᐊ 

ᒪᓕᒐᕐᓂᐊᖅᑎ ᐊᒻᒪ ᒪᓕᒐ− 

ᒪᓕᒐᓕᕆᓂᕐᒧᑦ ᖃᐅᔨᒪᔨᑕᑦ 

ᑐᓴᐅᒪᔾᔪᑎᓕᕆᔨ 

ᐃᖅᓱᒃᑎ  

ᑐᓴᐅᒪᔾᔪᑎᓕᕆᓂᕐᒧᑦ   
ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ 



ᓄᓇᕗᑦ ᒪᓕᒐᓕᐅᕐᕕᐊ 

3 2022-2025 
 

ᒪᓕᒐᓕᐅᕐᕕᖕᒥ ᐱᓕᕆᐊᓪᓗᐊᑕᑦ  

 
ᓄᓇᕗᒻᒥ ᒪᓕᒐᓕᐅᕐᕕᒡᔪᐊᖓᑦᑕ ᐊᓪᓚᕝᕕᖓᑦ ᐅᑯᓂᖓ ᓴᖅᑭᑕᐅᓯᒪᔪᓂᒃ ᐱᓕᕆᐊᒃᓴᐅᔪᓂᒃ ᐱᓕᕆᐊᓪᓗᐊᑕᓂᒃ 

ᑐᕌᕐᕕᒃᓴᖃᖅᐸᒃᑐᑦ: 

 
 

  

ᐊᑐᕈᒫᕐᓂᐊᖅᑐᑦ ($000) 

2021-2022 2022-2023 2023-2024 2024-2025 

ᒪᓕᒐᓕᐅᕐᕕᖕᒧᑦ ᐊᐅᓚᑕᑦ 9,211 9,151 9,151 9,151 

ᑮᓇᐅᔭᖅᑐᕈᑏᑦ ᒪᓕᒐᓕᐅᖅᑏᑦ ᑭᒡᒐᖅᑐᖅᖢᒋᑦ 12,225 13,885 13,885 13,885 

ᒪᓕᒐᓕᐅᕐᕕᖕᒧᑦ ᐃᒻᒥᒃᑰᖅᑐᑦ ᑲᒪᔩᑦ 

ᐃᑲᔪᖅᓱᖅᑕᐅᔾᔪᑎᖏᑦ 
7,334 6,009 6,154 6,154 

ᑲᑎᓪᓗᒋᑦ 28,770 29,045 29,190 29,190 

 

ᒪᓕᒐᓕᐅᕐᕕᖕᒥ ᐊᐅᓚᑕᐅᔪᑦ 

 

ᑲᓇᑕᒥᐅᑦ ᐊᐅᓚᐅᓯᖏᑦ ᒪᓕᒐᓕᐅᕐᕕᖕᓂ ᐋᖅᑭᒃᓯᒪᕗᑦ ᐊᕕᒃᑕᐅᓯᒪᓪᓚᕆᒡᓗᑎᒃ ᓴᓐᖏᓂᕆᔭᐅᔪᑦ ᒪᓕᒐᓕᐅᕐᕕᖕᓄᑦ, 

ᐊᐅᓚᑦᓯᔨᓄᑦ ᐊᒻᒪ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᒐᕙᒪᐃᑦ ᐃᓗᐊᓂ.  ᐊᑑᑎᖃᑦᑎᐊᖅᑐᓂᒃ ᐊᐅᓚᑦᑎᐊᖅᑐᒥᒡᓗ 

ᐃᖅᑲᓇᐃᔭᖃᑎᒌᒋᐊᖃᖅᐳᑦ ᒐᕙᒪᒃᑯᓐᓂ ᐊᐅᓚᑦᓯᔩᑦ, ᐃᒻᒥᒃᑰᖓᓗᑎᒡᓗ ᒪᓕᒐᓕᐅᕐᕕᒃ, ᑕᐃᒫᒃ ᑭᓯᐊᓂ ᐃᖏᕐᕋᑦᑎᐊᕋᔭᕐᒪᑦ.  

ᓄᓇᕗᑦ ᐃᓱᒪᖅᓱᕐᓂᕐᒥᒃ ᑐᓐᖓᕕᖃᕐᓗᑎᒃ ᐊᐅᓚᓂᖓᑦ ᐋᖅᑭᒃᑕᐅᓯᒪᕗᑦ ᒪᓕᒐᓕᐅᖅᑎᓄᑦ ᐱᔨᑦᑎᑦᑎᐊᕐᓂᐊᕋᒥᒃ 

ᑎᒥᓐᖑᖅᑎᑕᐅᓯᒪᔾᔪᑖᓗ ᐊᑐᖅᑕᐅᓗᓂ.  ᖃᐅᔨᒪᔪᒍᑦ, ᐱᐅᓯᖓ ᒪᓕᒃᖢᒍ, ᒪᓕᒐᓕᐅᕐᕕᒃ ᐊᐅᓚᑕᐅᕗᖅ ᐊᔾᔨᒌᓐᖏᑦᑐᓄᑦ ᐊᒻᒪ 

ᐃᓱᒪᒋᔭᒥᓂᒃ ᓇᓗᓇᐃᖅᓯᔨᐅᓪᓗᑎᒃ. 

 

ᒪᓕᒐᓕᐅᕐᕕᐅᑉ ᑎᑎᕋᕐᕕᐊᑕ ᐊᐅᓚᑕᐅᓂᖓ ᓴᖅᑭᑕᐅᓯᒪᕗᖅ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᒍᑦ.  

ᑕᒪᓐᓇ ᐱᓕᕆᐊᖓ ᐃᑲᔪᖅᓱᐃᕗᖅ ᒪᓕᒐᓕᐅᕐᕕᐅᑉ ᐱᔾᔪᑎᓪᓗᐊᖓᓂᒃ − ᐊᑑᑎᖃᑦᑎᐊᕐᓗᑎᒃ ᒪᓕᒐᓕᕆᓂᖅ ᐊᐅᓚᑕᐅᓗᓂ.  

ᒪᓕᒡᓗᒋᑦ ᑲᓇᑕᐅᑉ ᐅᑭᐅᖅᑕᖅᑐᖓᑕ ᐱᖅᑯᓯᖏᓐᓂᒃ ᐊᒻᒪ ᒪᓕᒐᓕᕆᔩᑦ ᑐᓐᖓᕕᖃᕐᓂᖏᑦ ᐃᓱᒪᖅᓱᕐᓂᕐᒥᒃ, ᐃᖅᑲᓇᐃᔭᖃᑦᑕᖅᐳᒍᑦ 

ᒪᓕᒐᓕᐅᕐᕕᐅᑉ ᐱᔭᒃᓴᖏᑦ ᒪᓕᒃᓯᒪᑎᖢᑎᒃᑯᑦ ᒪᓕᒐᓕᐅᕐᕕᐅᑉ ᒪᓕᒐᖏᓐᓂᒃ, ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ 

ᐱᖁᔭᕐᔪᐊᖓᓐᓂᒃ ᐊᒻᒪ ᐃᓚᖏᓐᓂᒃ ᐱᖁᔭᕐᔪᐊᖅᑎᒍᑦ ᐊᑐᕆᐊᖃᖅᑎᑕᐅᓯᒪᔪᑦ ᓄᓇᕗᑦ ᐱᖁᔭᕐᔪᐊᖓᒍᑦ.  ᐃᑲᔪᖃᑦᑕᖅᑐᒍᑦ 

ᐅᖃᖅᑎᐅᑉ ᑎᑎᕋᕐᕕᐊᓂᒃ ᐊᒻᒪ ᒪᓕᒐᓕᐅᖅᑎᓂᒃ ᑲᑎᒪᕐᔪᐊᕐᕕᖕᒥ, ᑲᑎᒪᔨᕋᓛᓂᒃ, ᑲᑎᒪᔨᓂᒃ ᐊᒻᒪ ᓂᕈᐊᕐᕕᐊᔪᑦ 

ᐊᒡᒍᖅᑐᖅᓯᑎᒪᓂᖏᓐᓂᒃ. 

 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᓕᐅᕐᕕᖕᒧᑦ ᐱᕐᔪᐊᓂᒃ ᐱᔭᒃᓴᖅᑖᖅᑎᑕᐅᓯᒪᕗᑦ ᐱᖁᔭᓕᕆᓂᖅ ᐱᓪᓗᒍ.  ᐱᖁᔭᒃᓴᓂᒃ 

ᕿᒥᕐᕈᔨᐅᖃᑦᑕᖅᑐᑦ ᐱᓐᖑᖅᑎᑕᐅᓚᐅᓐᖏᓐᓂᖏᓐᓂ.  ᑕᖅᑳᓐᖓᑦ ᑐᓴᕋᓱᖕᓃᑦ ᐊᖅᑯᑕᐅᕙᒃᐳᑦ ᐃᓄᐃᑦ ᐊᒻᒪ ᑎᒥᐅᔪᑦ ᐃᓱᒪᒋᔭᒥᒃ 

ᐃᓱᒫᓗᒋᔭᕐᒥᓂᒡᓗ ᐅᖃᐅᓯᖃᕈᓐᓇᕐᓂᐊᕐᒪᑕ ᐊᑐᐊᒐᑦ ᑕᖅᑲᒃᑯᓄᖓ ᐊᑐᖅᑕᐅᓂᐊᖅᑎᓪᓗᒍ. 

ᑲᑎᒪᔨᕋᓛᖑᔪᑦ ᓇᐅᑦᓯᖅᑐᐃᔨᐅᓪᓗᑎᒃ ᐱᓕᕆᐊᖃᖅᑎᒋᔭᐅᕙᒃᐳᑦ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᕐᕕᓐᒥ ᑮᓇᐅᔭᖅᑐᕐᓂᕆᔭᖏᓐᓂᒃ 

ᐊᒻᒪᓗ ᐱᓕᕆᐊᖑᓕᖅᓯᒪᔪᓂᒃ ᐊᒻᒪᓗ ᐱᓕᕆᐊᖃᖅᑎᐅᓕᕈᓐᓇᖅᐸᒃᑐᑎᒃ ᓇᓗᓇᐃᔭᖅᑕᐃᓯᒪᓪᓗᑎᒃ ᖃᐅᔨᓴᖅᑕᐅᒋᐊᓕᓐᓂᒃ 

ᐊᔾᔨᒌᖖᒋᑐᓄᑦ ᐱᔾᔪᑎᖃᖅᑐᓂᒃ. ᒥᓂᔅᑕᐃᑦ ᑲᑎᒪᓂᕐᒥᓐᓂ ᐃᓚᖏᔭᐅᖃᑕᐅᔪᓂᒃ ᐅᖃᓪᓚᒍᓐᓇᖅᑎᑦᑎᕙᒃᐳᑦ ᑐᕌᖓᔪᓂᒃ 



ᒪᓕᒐᓕᐅᕐᕕᐅᑉ ᑎᑎᕋᕐᕕᐊ 

4 2022-2025 

ᐋᖅᑭᒃᓱᐃᕙᓪᓕᐊᕙᓐᓂᕐᒧᑦ ᒪᓕᒐᓕᐅᖅᑎᑦ ᐱᓕᕆᐊᒃᓴᕆᔭᖏᓂᒃ, ᐃᓚᖃᖅᑎᓪᓗᒋᑦ ᐊᓯᖏᓂᒃ ᐱᕙᓪᓕᐊᔪᓕᕆᓂᐅᔪᓂᒃ 

ᓴᖅᑭᑉᐸᓪᓕᐊᔪᓂᒃ. ᐃᓚᒋᔭᐅᔪᑦ ᐊᑕᓐᓂᖃᓪᓚᕆᒻᒪᑕ ᐱᔾᔪᑎᖃᕐᕕᒋᔭᒥᓐᓂ ᓄᓇᕗᒻᒥᐅᑦ ᐊᒻᒪᓗ ᒐᕙᒪᖏᑦᑕ ᐱᓕᕆᐊᕆᔭᖏᓐᓂ. 

ᐃᓚᖏᔭᐅᔪᐃᑦ ᓴᐳᔾᔨᒋᐊᖅᑎᐅᕙᒃᐳᑦ ᓄᓇᓕᒋᔭᒥᓐᓂ ᐱᓯᒪᓕᖅᑕᐅᔭᕆᐊᓕᓐᓂᒃ ᐊᒻᒪᓗ ᓇᓗᓇᐃᔭᐃᑦᓯᐊᖅᓯᒪᒋᐊᖅᐸᒃᑐᑎᒃ 

ᐃᓱᒫᓗᒍᑎᖃᕐᕕᐅᔪᓂᒃ ᐊᒻᒪᓗ ᐱᓯᒪᓕᕈᒪᓂᖏᓐᓂᒃ ᐱᔾᔪᑎᖃᕐᕕᒋᔭᒥᒃᑕ. 

 

ᑐᕌᕐᕕᒃᓴᑦ 

 

• ᐃᑲᔪᖅᓱᐃᔨᐅᓗᑎᒃ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ, ᐅᖃᖅᑎᒧᑦ ᐊᒻᒪ ᒪᓕᒐᓕᐅᖅᑎᓄᑦ, ᐱᔭᒃᓴᖅᑖᕆᓯᒪᔭᒥᓂᒃ 

ᐱᓕᕆᐊᖃᖅᑎᓪᓗᒋᑦ ᓄᓇᕗᒻᒥᐅᓄᑦ ᓂᕈᐊᖅᑕᐅᓯᒪᓪᓗᑎᒃ; 

• ᒪᓕᒐᓕᕆᓂᕐᒥ ᐱᓕᕆᐊᖑᕙᓪᓕᐊᕙᒃᑐᓂᒃ ᐱᓕᕆᐊᖑᑎᑦᑎᕙᓪᓗᑎᒃ ᒪᓕᒃᑎᓪᓗᒋᑦ ᐅᖃᖅᑕᐅᓯᒪᔪᓂᒃ 

ᐱᖁᔭᕐᔪᐊᖁᑎᑦᑎᓐᓂ ᐊᒻᒪᓗ ᐱᓇᓱᐊᕈᓯᐅᕙᒋᐊᓕᖕᓄᑦ ᐱᔪᓐᓇᐅᑎᖃᖅᑐᓂᑦ; ᐊᒻᒪᓗ 

• ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᖃᑦᑕᕐᓗᑎᒃ ᑕᖅᑲᒃᑯᓄᖓ ᐱᔾᔪᑎᓕᖕᓂᒃ ᒪᓕᒐᓕᐅᕐᕕᐅᑉ ᐊᒻᒪ ᑲᑎᒪᔨᕋᓛᑦ 

ᑲᑎᒪᔾᔪᑎᒋᖃᑦᑕᖅᑕᖏᓐᓂᒃ. 

ᐱᓕᕆᐊᖑᔪᑦ ᐊᑐᕈᒫᖅᑐᑦ ($000) 2021-22 2022-23 2023-24 2024-25 

ᑎᑎᕋᖅᑎᐅᑉ ᑎᑎᕋᕐᕕᐊ  1,415 1,380 1,380 1,380 

• ᖃᐅᔨᒪᔨᑕᕆᔭᐅᓗᑎᒃ ᐃᑲᔪᖅᓱᐃᔨᐅᓗᑎᒡᓗ ᐅᖃᖅᑎᒧᑦ, ᒪᓕᒐᓕᐅᖅᑎᓄᑦ, ᑲᑎᒪᔩᑦ ᐊᒻᒪ ᑲᑎᒪᔨᕋᓛᑦ ᐃᒃᓯᕙᐅᑕᖓᓐᓄᑦ 

ᖃᓄᖅ ᒪᓕᒐᓕᐅᕐᕖᑦ ᐊᐅᓚᖃᑦᑕᕐᒪᖔᖏᑦ ᖃᓄᐃᑦᑐᓂᒡᓗ ᐱᔪᓐᓇᐅᑎᖃᕐᒪᖔᖏᑦ; 

• ᒪᓕᒐᓕᐅᕐᕕᐅᑉ ᐸᐃᑉᐹᖁᑎᖏᓐᓂᒃ ᑎᑎᖅᑲᖁᑎᖏᓐᓂᒡᓗ ᐸᐸᑦᑎᔨᐅᓗᑎᒃ; 

• ᑲᑎᒪᔨᕋᓛᑦ ᑲᑎᒪᔩᓪᓗ ᑲᑎᒪᕝᕕᒋᖃᑦᑕᕐᓂᐊᖅᑕᖏᓐᓂᒃ ᑲᑎᒪᕐᔪᐊᕐᓂᐅᓂᐊᖅᑐᓪᓗ ᐅᓪᓗᖏᓐᓂᒃ ᐋᖅᑭᒃᓱᐃᔨᐅᓗᑎᒃ; 

• ᑲᑎᒪᕐᔪᐊᕐᕕᖕᒥ ᐃᖅᓱᒃᑎ ᓴᐳᒻᒥᔨᐅᓗᓂ ᐃᖏᕐᕋᑦᑎᑦᑎᐊᕐᓗᓂᓗ; ᐊᒻᒪ 

• ᐊᑦᑕᓇᓐᖏᑦᑐᒦᑎᑦᑎᓗᑎᒃ, ᑲᔾᔮᕐᓇᖅᑐᒦᑎᑦᑎᓗᑎᒡᓗ ᐊᒻᒪ ᐱᖅᑯᓯᑐᖃᕐᓂᒃ ᓴᖅᑭᔮᖅᑎᑦᑎᓗᑎᒃ 

ᐃᖅᑲᓇᐃᔭᕐᕕᑦᑎᐊᕙᐅᓂᐊᕐᒪᑦ ᒪᓕᒐᓕᐅᖅᑎᓄᑦ ᐊᒻᒪ ᒪᓕᒐᓕᐅᕐᕕᖕᒥ ᐃᖅᑲᓇᐃᔭᖅᑎᐅᔪᓄᑦ. 

 

ᐅᖃᖅᑎᐅᑉ ᑎᑎᕋᕐᕕᐊ 280 385 385 385 

• ᐅᖃᖅᑎᐅᑉ ᑎᑎᕋᕐᕕᐊᓂᒃ ᐃᑲᔪᖃᑦᑕᕐᓗᑎᒃ ᐱᔭᒃᓴᖅᑖᕆᓯᒪᔭᒥᓂᒃ ᐱᓕᕆᐊᖃᖅᑎᓪᓗᒍ, ᑭᒡᒐᖅᑐᐃᔨᐅᒐᒥ ᒪᓕᒐᓕᐅᕐᕕᖕᒥᒃ 

ᐊᒻᒪ ᐃᒃᓯᕙᐅᑕᕆᔭᐅᓪᓗᓂ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓂᒃ; 

• ᐅᖃᖅᑎᐅᑉ ᑎᑎᕋᕐᕕᐊᓂᒃ ᐃᑲᔪᖃᑦᑕᕐᓗᑎᒃ ᓄᓇᕗᒻᒥᐅᑕᐃᑦ ᐃᓚᐅᔪᓐᓇᕐᓂᐊᕐᒪᑕ ᑲᓇᑕᓕᒫᒥ ᓄᓇᕐᔪᐊᕐᒥᓗ 

ᐱᕙᓪᓕᐊᑎᑕᐅᔪᓂᒃ ᐱᔾᔪᑎᒋᓪᓗᒍ ᑯᐃᓐ ᒪᓕᒐᓕᐅᕐᕕᖁᑎᖏᑦᑕ ᑲᑐᔾᔨᖃᑎᒌᖏᑦ; ᐊᒻᒪ 

• ᐅᖃᖅᑎᐅᑉ ᑎᑎᕋᕐᕕᐊᓂᒃ ᐃᑲᔪᖃᑦᑕᕐᓗᑎᒃ ᐱᔭᒃᓴᖅᑖᕆᓯᒪᔭᒥᓂᒃ ᐱᓕᕆᐊᖃᖅᑎᓪᓗᒍ, ᐃᒃᓯᕙᐅᑕᕆᔭᐅᓪᓗᓂ ᓄᓇᕗᒻᒥ 

ᐱᓕᕆᑦᑎᐊᕐᓂᑯᓄᑦ ᐃᓕᓴᖅᓯᔾᔪᒻᒧᑦ ᑲᑎᒪᔨᓄᑦ ᐃᒃᓯᕙᐅᑕᕆᔭᐅᑎᓪᓗᒍ. 

 

 
ᑲᑎᒪᕐᔪᐊᕐᓇᐅᑉ ᐊᐅᓚᑕᐅᓂᖏᑦ 2,435 2,425 2,425 2,425 

• ᑲᑎᒪᔾᔪᑎᕕᓃᑦ ᓴᓇᔭᐅᓂᖏᑦ; 

• ᒪᓕᒐᓕᐅᖅᑏᑦ ᑲᑎᒪᕐᔪᐊᕐᓂᖏᓐᓄᑦ; 

• ᒪᓕᒐᕐᓂᐊᖅᑎᖃᖅᑎᑦᑎᓂᕐᒧᑦ ᒪᓕᒐᓕᐅᖅᑎᓄᓪᓗ ᖃᐅᔨᒪᔨᑕᕐᓂᒃ ᐱᔨᑦᑎᕋᖅᑎᑦᑎᐅᓂᕐᒧᑦ; 

• ᑐᓵᔨᖃᖅᑎᑦᑎᓂᕐᒧᑦ ᑐᑭᓕᐅᕆᔨᖃᖅᑎᑦᑎᓂᕐᒧᓪᓗ ᑲᑎᒪᕐᔪᐊᕐᕕᖕᒥ ᐊᒻᒪ ᑲᑎᒪᔩᑦ ᑲᑎᒪᓂᖏᓐᓄᑦ. 



ᓄᓇᕗᑦ ᒪᓕᒐᓕᐅᕐᕕᐊ 

5 2022-2025 
 

 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᐊᐅᓚᑕᐅᓂᖏᑦ 680 725 725 725 

• ᑐᓵᔨᖃᖅᑎᑦᑎᕙᒡᓗᑎᒃ ᐊᒻᒪᓗ ᑐᑭᓕᐅᕆᔨᖃᖅᑎᑦᑎᕙᒡᓗᑎᒃ ᑲᑎᒪᔨᕋᓛᖑᐃᓐᓇᖅᑐᓄᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᑲᑎᒪᓂ ᓐᓂᒃ; ᐊᒻᒪ 

• ᑲᑎᒪᔨᕋᓛᑦ ᑲᑎᒪᓂᖏᑦ, ᐃᓄᓕᒫᖅᑎᑦᑎᓂᒃᑯᑦ ᓈᓚᖕᓂᖃᕐᓂᖅ ᐊᒻᒪ ᓄᓇᓕᖕᓂ ᑐᑭᓯᓇᓱᖕᓃᑦ. 

 

ᖃᐅᔨᓴᐃᔨᑦ, ᐊᑐᐊᒐᓕᕆᓂᖅ ᐊᒻᒪ  

ᐅᖃᓕᒫᒐᖃᕐᕕᖕᒧᑦ ᐱᔨᑦᑎᕈᑏᑦ 1,036 1,017 1,017 1,017 

• ᖃᐅᔨᓴᐃᓂᕐᒧᑦ ᑐᕌᖓᔪᓂᒃ ᐊᑐᐃᓐᓇᕈᐃᔨᐅᖃᑦᑕᕐᓗᑎᒃ ᒪᓕᒐᓕᐅᖅᑎᓄᑦ ᐊᑐᓂ, ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ; 

• ᐋᖅᑭᒃᓱᐃᔨᐅᓗᑎᒃ ᑎᑎᖅᑲᓂᒃ, ᐅᓂᒃᑳᓂᒃ ᐊᒻᒪ ᐊᓯᖏᓐᓂᒃ ᑎᑎᖅᑲᓂᒃ ᐊᐅᓚᑕᐅᔪᓂᒃ ᒪᓕᒐᓕᐅᕐᕕᐅᑉ ᑎᑎᕋᕐᕕᐊᓄᑦ; 

ᐊᒻᒪ 

• ᑐᓴᐅᒪᔾᔪᑎᓂᒃ ᑐᑭᓯᒃᑲᓐᓂᐅᑎᓂ’ᒡᓗ ᓴᖅᑭᑎᑦᑎᔨᐅᓗᑎᒃ ᓄᓇᕗᑦ ᐅᖃᓕᒫᒐᖃᕐᕕᖓᒍᑦ ᒪᓕᒐᓕᐅᖅᑎᓄᑦ, ᑲᒪᔨᐅᔪᓄᑦ 

ᐊᒻᒪ ᒪᓕᒐᓕᐅᕐᕕᖕᒧᑦ ᐃᖅᑲᓇᐃᔭᖅᑎᐅᔪᓄᑦ, ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᒻᒪ ᐊᓯᖏᓐᓄᑦ. 

ᑐᓴᐅᒪᔾᔪᑎᓕᕆᓂᖅ 50 50 50 50 

• ᒪᓕᒐᓕᐅᕐᕕᖕᒥᒃ ᓴᖅᑭᔮᖅᑎᑦᑎᔨᐅᓗᑎᒃ ᑭᒃᑯᑐᐃᓐᓇᕐᓂᒃ ᒪᓕᒐᓕᐅᕐᕕᖕᒥᒃ ᕿᒥᕐᕈᐊᖅᑎᑦᑎᓂᒃᑯᑦ ᐊᒻᒪ ᓴᖅᑮᕙᓪᓕᐊᓂᒃᑯᑦ 

ᑐᓴᐅᒪᔾᔪᑎᓂᒃ ᐅᖃᓕᒫᒐᕋᓛᓂᒡᓗ’ 

• ᐊᐅᓚᑦᓯᔨᐅᓗᑎᒃ ᒪᓕᒐᓕᐅᕐᕕᖕᒥ ᐱᔨᑲᑖᑦ ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᓐᓂᒃ; 

• ᒪᓕᒐᓕᐅᕐᕕᐅᑉ ᓴᓇᓐᖑᐊᖁᑎᖏᓐᓂᒃ ᑎᑎᕋᐅᔭᒐᖁᑎᖏᑕᓗ ᐱᕙᓪᓕᐊᑎᑕᐅᓂᖏᓐᓂᒃ ᑐᑭᒧᐊᒃᑎᐅᕙᒡᓗᑎᒃ; ᐊᒻᒪ 

• ᐸᕐᓇᐃᖃᑦᑕᕐᓗᑎᒃ ᑐᓐᖓᓱᒃᑎᑦᑎᔨᐅᖃᑦᑕᕐᓗᑎᒡᓗ ᒪᐅᓇᑐᐃᓐᓇᖅ ᖃᓄᐃᓕᐅᖅᑎᑦᑎᓂᐅᔪᓂᒃ, 

ᖁᕕᐊᓲᑎᖃᖅᑎᑦᑎᓂᕐᒥᒃ ᐊᒻᒪ ᓄᑖᑦ ᓴᖅᑭᑕᐅᕙᓪᓕᐊᓕᕌᖓᑕ; 

• ᐊᐅᓚᑦᓯᔨᑎᒃ ᐱᓕᕆᖃᑎᒌᖕᓂᐅᔪᓂᒃ ᐅᑭᐅᖅᑕᖅᑐᒥᐅᑦ ᑲᓇᑕᒥᓗ ᐱᕙᓪᓕᐊᔪᓕᕆᔨᑦ ᑎᒥᖁᑎᖏᓐᓂᒃ. 

 

 

 

 

 

ᑮᓇᐅᔭᓕᕆᓂᕐᒧᑦ ᐱᔨᑦᑎᕈᑏᑦ 3,315 3,169 3,169 3,169 

• ᐊᐅᓚᑦᓯᔨᐅᓗᑎᒃ ᑮᓇᐅᔭᔨᕆᓂᕐᒥᒃ ᐃᖅᑲᓇᐃᔭᖅᑐᓕᕆᓂᕐᒥᒡᓗ ᒪᓕᒐᓕᐅᕐᕕᐅᑉ ᑎᑎᕋᕐᕕᐊᓄᑦ; 

• ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᓐᓂᒃ, ᐃᑲᔫᑎᖏᓐᓂᒃ ᐃᑲᔫᓯᐊᖅᑖᕆᖃᑦᑕᖅᑕᖏᓐᓂᒡᓗ ᐊᐅᓚᑦᓯᓗᑎᒃ; 

• ᒪᓕᒐᓕᐅᖅᑏᑦ ᓄᖅᑲᕈᒻᒪᓯᐊᖏᓐᓂᒃ ᐊᐅᓚᑦᓯᔨᐅᓗᑎᒃ; 

• ᒪᓕᒐᓕᐅᖅᑎᓄᑦ ᐱᔨᑦᑎᖅᑎᐅᓗᑎᒃ ᓲᕐᓗ ᓂᕈᐊᖅᑕᐅᕕᖏᓐᓂ ᑎᑎᕋᕐᕖᑦ ᐊᐅᓚᑕᐅᓂᖏᓐᓂᒃ, ᑲᑎᒪᕐᔪᐊᕐᓂᕐᒧᑦ ᐊᒻᒪ 

ᑲᑎᒪᔨᕋᓛᑦ ᐃᖏᕐᕋᔭᖕᓂᖏᓐᓂᒃ ᑲᒪᔨᐅᓗᑎᒃ; 

• ᒪᓕᒐᓕᐅᕐᕕᐅᑉ ᐃᒡᓗᕐᔪᐊᖁᑖᓂᒃ ᐊᒻᒪ ᑕᖏᓕᖕᓂᒃ ᐱᖁᑎᖏᓐᓂᒃ ᐊᐅᓚᑦᓯᔨᐅᓗᑎᒃ; 

• ᒪᓕᒐᓕᐅᕐᕕᐅᑉ ᖃᕆᓴᐅᔭᑦ ᐃᑭᐊᖅᑭᕕᖁᑎᖏᓐᓂᒃ ᒪᑭᒪᑎᑦᑎᔨᐅᓗᑎᒃ; 



ᒪᓕᒐᓕᐅᕐᕕᐅᑉ ᑎᑎᕋᕐᕕᐊ 

6 2022-2025 

• ᐊᐅᓚᑦᓯᓗᑎᒃ ᒪᓕᒐᓕᐅᕐᕕᐅᑉ ᑕᓚᕖᓴᒃᑰᖅᑎᑦᑎᔾᔪᑎᖏᓐᓂᒃ; 

• ᖃᕆᓴᐅᔭᓕᕆᓂᒃᑯᑦ ᐃᑲᔪᖅᓱᐃᔨᐅᓗᑎᒃ ᒪᓕᒐᓕᐅᕐᕕᐅᑉ ᑎᑎᕋᕐᕕᐊᓄᑦ, ᒪᓕᒐᓕᐅᖅᑏᑦ ᓂᕈᐊᖅᑕᐅᓯᒪᕝᕕᖏᑕ 

ᑎᑎᕋᕐᕕᖏᓐᓄᑦ ᐊᒻᒪ ᒪᓕᒐᓕᐅᖅᑎᑐᐃᓐᓇᐃᑦ ᑐᑦᑕᕐᕕᖕᒥ ᑎᑎᕋᕐᕕᖏᓐᓂᒃ; ᐊᒻᒪ 

• ᒪᓕᒐᓕᐅᖅᑏᑦ ᑎᑎᕋᕐᕕᖕᒥ ᐃᑲᔪᖅᑎᖏᓐᓂᒃ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᐱᔾᔪᑎᓕᖕᓂᒃ ᒪᓕᒐᓕᐅᕐᕕᐅᑉ ᐊᑐᐊᒐᖏᓐᓂᒃ 

ᐊᒻᒪ ᒪᓕᒋ ᐊᓕᖏᓐᓂᒃ. 

ᑲᑎᓪᓗᒋᑦ, ᒪᓕᒐᓕᐅᕐᕕᐅᑉ ᐊᐅᓚᓂᖓ 9,211 9,151 9,151 9,151 

 
ᓯᕗᓪᓕᐅᔾᔭᑦ (2022-23) 

• ᐃᑲᕗᖅᓱᕐᓗᒋᑦᒪ ᐱᓐᖑᖅᑎᑕᐅᓂᖏᑦ ᖃᐅᓚᑕᐅᓂᖏᓪᓗ ᓄᓇᕗᒻᒥᒪ ᓂᕈᐊᖅᑐᓕᕆᔨᒃᑯᑦ ᑭᒡᓕᓕᐅᕆᔨᑦ. 

• ᐃᑲᔪᖅᓱᕐᓗᒋᑦ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᑲᑎᒪᔩᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᑭᒃᑯᑦ ᐅᔭᒥᒃᑕᐅᓂᐊᕐᒪᖔᖏᑦ 

ᐊᒻᒪ ᖁᕕᐊᓲᑎᖃᕐᓂᖅ ᐋᖅᑭᒃᓱᕐᓗᒍ. 

 

ᓯᕗᓪᓕᐅᔾᔭᑦ (2023-24) 

• ᐃᑲᔪᖅᓱᕐᓗᒋᑦ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᑲᑎᒪᔩᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᑭᒃᑯᑦ ᐅᔭᒥᒃᑕᐅᓂᐊᕐᒪᖔᖏᑦ 

ᐊᒻᒪ ᖁᕕᐊᓲᑎᖃᕐᓂᖅ ᐋᖅᑭᒃᓱᕐᓗᒍ. 

 

 

ᓯᕗᓪᓕᐅᔾᔭᑦ (2024-25) 

• ᐃᑲᔪᖅᓱᕐᓗᒋᑦ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᑲᑎᒪᔩᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᑭᒃᑯᑦ ᐅᔭᒥᒃᑕᐅᓂᐊᕐᒪᖔᖏᑦ 

ᐊᒻᒪ ᖁᕕᐊᓲᑎᖃᕐᓂᖅ ᐋᖅᑭᒃᓱᕐᓗᒍ. 

• ᐅᐸᓗᖓᐃᔭᖅᐸᓪᓕᐊᓗᒋᑦ ᐊᑐᓕᖅᑎᑕᐅᓂᑦᓴᖏᑕ ᓄᓇᕗᒻᒥ ᓂᕆᐊᖅᑐᓕᕆᔨᒃᑯᑦ ᑭᒡᓕᓕᐅᕆᔨᑦ 

ᐊᑐᓕᖅᑎᑕᐅᖁᓯᒪᔭᖏᑦ 7-ᖓᓐᓂ ᓂᕈᐊᕐᓂᖅ ᐱᔾᔪᑎᒋᓪᓗᒍ, ᐊᑐᖅᑕᐅᔪᒫᖅᑐᒧᑦ ᐅᒃᑐᐱᕆ 27ᒥ, 2025. 

 

 

ᑮᓇᐅᔭᖅᑐᕈᑏᑦ ᒪᓕᒐᓕᐅᖅᑏᑦ ᑭᒡᒐᖅᑐᖅᖢᒋᑦ 

 
ᓄᓇᕗᑦ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᑦ ᐋᖅᑭᒃᓯᓯᒪᕗᖅ ᓴᖅᑭᔮᑦᑎᐊᖅᑐᒃᑯᑦ ᖃᓄᖅ 

ᐊᑭᓕᖅᓱᖅᑕᐅᖃᑦᑕᕐᓂᐊᕐᒪᖔᖏᑦ ᒪᓕᒐᓕᐅᖅᑏᑦ.  ᐊᑐᕆᐊᓕᖕᓂᒃ ᓴᓇᕐᕈᑎᑖᖅᑐᖅᑎᑦᑎᓯᒪᖕᒥᕗᖅ ᒪᓕᒐᓕᐅᖅᑏᑦ 

ᓂᕈᐊᖅᑕᐅᒪᕕᖏᓐᓂ ᐃᑲᔪᖅᑎᖏᑦ ᐊᑐᖅᑕᐅᔪᓐᓇᕐᓂᐊᕐᒪᑕ ᐊᒻᒪ ᖃᓄᖅ ᓂᕈᐊᖅᑕᐅᒪᕕᖕᓃᑦᑐᑦ ᑎᑎᕋᕐᕖᑦ 

ᐊᐅᓚᑕᐅᓂᐊᕐᒪᖔᖏᑦ.  ᒪᓕᒐᓕᐅᕐᕕᐅᑉ ᓄᖅᑲᕈᒻᒪᓯᐊᓄᑦ ᐱᖁᔭᕐᔪᐊᖓ ᐊᒻᒪ ᓄᖅᑲᕈᒻᒪᓯᐊᑦ ᐃᓚᒋᐊᕈᑎᖏᑦᑕ ᐱᖁᔭᕐᔪᐊᖏᑦ 

ᒪᓕᒐᓕᐅᕐᕕᐅᑉ ᐱᔪᓐᓇᐅᑎᑖᖅᑎᑕᐅᓯᒪᓂᖏᑦᑕ ᐃᓗᐊᓃᖃᑕᐅᕗᑦ. 

ᑐᕌᒐᑦ 

• ᐊᐅᓚᑦᓯᓗᑎᒃ ᑮᓇᐅᔾᔭᒃᓵᓂᒃ, ᐃᑲᔫᓯᐊᓂᒃ ᐃᑲᔪᒃᑲᓐᓂᐅᑎᓂᒡᓗ ᐊᑐᐃᓐᓇᕈᖅᑎᑕᐅᓯᒪᔪᓂᒃ ᐱᖁᔭᖅᑎᒍᑦ ᑕᒪᒃᑯᓂᖓ 

ᐱᓕᕆᐊᖃᕈᓐᓇᖅᑎᑕᓄᑦ; ᐊᒻᒪ 

• ᐊᑐᐃᓐᓇᖃᖅᑎᑦᑎᓗᑎᒃ ᐊᑐᕆᐊᓕᖕᓂᒃ ᓴᓇᕐᕈᑎᓂᒃ ᒪᓕᒐᓕᐅᖅᑏᑦ ᓂᕈᐊᖅᑕᐅᒪᕕᖏᓐᓃᑦᑐᑦ ᑎᑎᕋᕐᕖᑦ 

ᐊᐅᓚᑕᐅᔪᓐᓇᕐᓂᐊᕐᒪᑕ. 

 



ᓄᓇᕗᑦ ᒪᓕᒐᓕᐅᕐᕕᐊ 

7 2022-2025 
 

ᐱᓕᕆᐊᑦ ᐊᑐᕈᒫᖅᑐᑦ ($000) 2021-22 2022-23 2023-24 2024-25 

ᑮᓇᐅᔾᔭᒃᓵᑦ, ᐃᑲᔫᑏᑦ ᐊᒻᒪ 

ᓂᕈᐊᖅᑕᐅᕕᖕᓂ ᐊᐅᓚᑦᓯᓂᖅ 12,225 13,885 13,885 13,885 

 

• ᐊᐅᓚᑦᓯᓗᑎᒃ ᐃᓘᓐᓇᖏᓐᓂᒃ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᓐᓂᒃ, ᐃᑲᔫᓯᐊᖏᓐᓂᒃ ᐊᒻᒪ ᐃᑲᔪᖅᑕᐅᒃᑲᓐᓂᐅᑎᒃᓴᖏᓐᓂᒃ; 

• ᐊᐅᓚᑦᓯᓗᑎᒃ ᐃᓘᓐᓇᖏᓐᓂᒃ ᒪᓕᒐᓕᐅᖅᑏᑦ ᓂᕈᐊᖅᑕᐅᒪᕕᖕᒥᓂ ᐃᖅᑲᓇᐃᔭᕐᓂᖏᑦᑕ ᐊᑭᓕᐅᑎᖏᓐᓂᒃ ᓇᓕᖅᑲᖏᑦ 

ᐊᑐᕐᓗᒋᑦ ᐊᒻᒪ ᓂᕈᐊᖅᑕᐅᒪᕕᖏᓐᓂ ᐃᑲᔪᖅᑎᖏᑦᑕ ᑮᓇᐅᔭᖅᑐᕈᑎᕕᓂᖏᓐᓂᒃ; 

• ᐊᐅᓚᑦᓯᓗᑎᒃ ᓂᕈᐊᖅᑕᐅᒪᕖᑦ ᑎᑎᕋᕐᕖᑦ ᐊᑐᖅᑐᐊᖅᑕᐅᓂᖏᓐᓄᑦ ᐊᐅᓚᑕᐅᓂᖏᓐᓄᓪᓗ ᐊᑭᓕᐅᑕᐅᔭᕆᐊᓖᑦ;  

• ᐊᐅᓚᑦᓯᓗᑎᒃ ᒪᓕᒐᓕᐅᖅᑏᑦ ᓄᖅᑲᕕᓕᖅᑐᑦ ᓄᖅᑲᕈᒻᒪᓯᐊᖏᑦᑕ ᐊᐅᓚᑕᐅᓂᖏᑦ; ᐊᒻᒪ 

• ᐋᖅᑭᒃᓱᐃᓗᑎᒃ, ᐃᑲᔪᖅᑕᐅᓗᑎᒃ ᒪᓕᒐᓕᕆᔨᒃᑯᑦ ᐱᓕᕆᕕᐊᓄᑦ, ᐃᓘᓐᓇᖏᓐᓂᒃ ᒪᓕᒐᓂᒃ ᐅᖃᖅᑎᒧᑦ 

ᐋᖅᑭᒃᑕᐅᓯᒪᔪᕕᓂᕐᓂᒃ ᐊᖏᖅᑕᐅᓯᒪᓕᖅᐸᑕ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ ᒪᓕᒃᖢᒍ ᒪᓕᒐᓕᐅᖅᑏᑦ ᐊᐅᓚᑦᓯᔨᓪᓗ 

ᑲᑎᒪᔨᖏᑦᑕ ᐱᖁᔭᕐᔪᐊᖓ, ᐱᔾᔪᑕᐅᑎᓪᓗᒋᑦ ᒪᓕᒐᓕᐅᖅᑏᑦ ᑮᓇᐅᔾᔭᒃᓵᖏᑦ, ᐃᑲᔫᓯᐊᖏᑦ ᐊᒻᒪ 

ᐃᑲᔪᑎᑖᕆᒃᑲᓐᓂᕈᓐᓇᖅᑕᖏᑦ. 

 

ᑲᑎᓪᓗᒋᑦ, ᑮᓇᐅᔭᖅᑐᕈᑏᑦ 

ᒪᓕᒐᓕᐅᖅᑏᑦ ᑭᒡᒐᖅᖢᒋᑦ  12,225 13,885 13,885 13,885 

ᓯᕗᓪᓕᐅᔾᔭᑦ (2022-23) 

• ᐃᓘᓐᓇᖏᑦ ᒪᓕᒐᖅᑎᒍᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕆᐊᓖᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓴᖅᑭᖃᑦᑕᕐᓗᒋᑦ, 

ᐊᑐᕐᓗᒍ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓ ᐊᒻᒪ ᐊᓯᖏᑦ ᒪᓕᒐᐃᑦ ᒪᓕᒐᓕᐅᕐᕕᐅᑉ 

ᐊᐅᓚᔪᓐᓇᖅᑕᖏᑦᑕ ᐃᓗᓕᖏᓐᓃᑦᑐᑦ. 

ᓯᕗᓪᓕᐅᔾᔭᑦ (2023-24) 

• ᐃᓘᓐᓇᖏᑦ ᒪᓕᒐᖅᑎᒍᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕆᐊᓖ% ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓴᖅᑭᖃᑦᑕᕐᓗᒋᑦ, 

ᐊᑐᕐᓗᒍ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓ ᐊᒻᒪ ᐊᓯᖏᑦ ᒪᓕᒐᐃᑦ ᒪᓕᒐᓕᐅᕐᕕᐅᑉ 

ᐊᐅᓚᔪᓐᓇᖅᑕᖏᑦᑕ ᐃᓗᓕᖏᓐᓃᑦᑐᑦ. 

ᓯᕗᓪᓕᐅᔾᔭᑦ (2024-25) 

• ᐃᓘᓐᓇᖏᑦ ᒪᓕᒐᖅᑎᒍᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕆᐊᓖ% ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓴᖅᑭᖃᑦᑕᕐᓗᒋᑦ, 

ᐊᑐᕐᓗᒍ ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖓ ᐊᒻᒪ ᐊᓯᖏᑦ ᒪᓕᒐᐃᑦ ᒪᓕᒐᓕᐅᕐᕕᐅᑉ 

ᐊᐅᓚᔪᓐᓇᖅᑕᖏᑦᑕ ᐃᓗᓕᖏᓐᓃᑦᑐᑦ. 

• ᐅᐸᓗᖓᐃᔭᖅᐸᓪᓕᐊᓗᒋᑦ ᐱᓐᖑᖅᑎᑕᐅᓂᑦᓴᖓᑕ 2026-ᒥ ᐃᒻᒥᑰᖅᑐᑦ ᑲᒥᓴᓇᐅᑉ ᕿᒥᕐᕈᓂᑦᓴᖓ ᒪᓕᒐᓕᐅᖅᑎᑦ 

ᐊᑭᓕᖅᑕᐅᓂᕆᕙᑦᑕᖏᑦ, ᐃᓚᒋᐊᕈᑎᖏᓪᓗ, ᐊᑭᓕᖅᑐᐸᑦᑕᖏᓪᓗ ᐊᒻᒪᓗ ᐃᑲᔫᓯᐊᖅᑖᕆᕙᑦᑕᖏᑦ, ᒪᓕᒐᖅᑎᒍᑦ 

ᐱᔭᕆᐊᖃᕐᓂᖓᒍᑦ 7-ᖓᓐᓂ ᓂᕈᐊᕐᓂᖃᓚᐅᖅᑎᓪᓗᒍ, ᐊᑐᖅᑕᐅᔪᒫᖅᑐᒧᑦ ᐅᒃᑐᐱᕆ 27ᒥ, 2025. 

 

ᐃᑲᔪᖅᓱᖅᑕᐅᓂᖏᑦ ᐃᒻᒥᒃᑰᖅᑐᑦ ᑲᒪᔨᐅᔪᑦ ᒪᓕᒐᓕᐅᕐᕕᖕᒧᑦ 
 
ᒪᓕᒐᓕᐅᕐᕕᒃ ᓄᓇᕗᑦ ᑲᒥᓴᓇᖓᓐᓄᑦ ᐊᑐᓕᖁᔭᓕᐅᖅᐳᖅ ᑎᒃᑯᐊᖅᓯᖁᓪᓗᒍ ᑕᓪᓕᒪᓂᒃ ᐃᒻᒥᒃᑰᖅᑐᑦ ᑲᒪᔨᐅᔪᒃᓴᐅᑕᐅᓂᐊᖅᑐᓂᒃ: 

 



ᒪᓕᒐᓕᐅᕐᕕᐅᑉ ᑎᑎᕋᕐᕕᐊ 

8 2022-2025 

1) ᓂᕈᐊᖅᑐᓕᕆᔨ, ᒪᓕᒡᓗᒍ ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ; 

2) ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ, ᒪᓕᒡᓗᒍ ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖓᓄᑦ ᐱᖁᔭᕐᔪᐊᖅ; 

3) ᓱᓕᑦᑎᐊᕐᓂᕐᒧᑦ ᑲᒥᓴᓇ, ᒪᓕᒡᓗᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ; 

4) ᐅᖃᐅᓯᓕᕆᓂᕐᒧᑦ ᑲᒥᓴᓇ, ᒪᓕᒡᓗᒍ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓ; ᐊᒻᒪ 

5) ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ, ᒪᓕᒡᓗᓕᒍ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐱᖁᔭᕐᔪᐊᖅ. 

 

ᑖᒃᑯᐊ ᐃᒻᒥᒃᑰᖅᑐᑦ ᑲᒪᔨᖏᑦᑕ ᑎᑎᕋᕐᕕᖏᑦᑕ ᐊᐅᓚᑕᐅᓂᖏᑦ ᐊᑭᓕᖅᓱᖅᑕᐅᖃᑦᑕᖅᐳᑦ ᒪᓕᒐᓕᐅᕐᕕᐅᑉ 

ᐊᕐᕌᒍᑕᒫᖅᓯᐅᑎᖏᑦᑕ ᑮᓇᐅᔭᖁᑎᖏᓐᓄᑦ.  ᐃᒻᒥᒃᑰᖅᑐᑦ ᑲᒪᔩᑦ ᐱᖁᔭᖅᑎᒍᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

ᑐᓂᓯᖃᑦᑕᕆᐊᖃᖅᑐᑦ ᒪᓕᒐᓕᐅᕐᕕᖕᒧᑦ, ᐃᓗᓕᖃᐅᕐᓗᑎᒃ ᖃᓄᐃᑦᑐᓂᒃ ᐱᓕᕆᐊᖃᓚᐅᕐᒪᖔᕐᒥᓂᒃ ᐊᒻᒪ ᖃᔅᓯᓂᒃ 

ᑮᓇᐅᔭᖅᑐᕈᑎᓂᒃ ᐊᑐᓚᐅᕐᒪᖔᕐᒥ.  ᐊᕐᕌᒍᑕᒫᖅᓯᐅᑏᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᑐᒃᓯᕌᕆᔭᖏᑦ ᐊᒻᒪ ᐱᓕᕆᐊᕆᓂᐊᖅᑕᖏᑦᑕ 

ᐸᕐᓇᐅᑎᖏᑦ ᕿᒥᕐᕈᓇᒃᑕᐅᖃᑦᑕᖅᑐᑦ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ.  ᐃᑲᔪᖅᓱᐃᖃᑦᑕᖅᐳᒍᑦ ᑖᒃᑯᓂᖓ ᑎᑎᕋᕐᕕᐅᔪᓂᒃ, 

ᐃᑲᔪᕐᓂᖅᐳᑦ ᐊᔾᔨᒌᒃᑐᐃᓐᓇᐅᖃᑦᑕᓐᖏᖢᑎᒃ, ᐃᖏᕐᕋᑦᑎᐊᖁᓪᓗᑎᒃᑯᑦ ᖃᐅᑕᒫᖅᓯᐅᑎᖏᑦ, ᐊᒻᒪ ᐃᓱᒋᓯᓐᓈᕐᓗᒋᑦ 

ᐃᒻᒥᒃᑰᕆᐊᖃᕐᓂᖏᑦ.  ᖄᒃᑲᓐᓂᐊᒍᑦ, ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᓄᓇᕗᑦ ᒪᓕᒐᓕᐅᕐᕕᐊᓄᑦ ᐅᓂᒃᑳᓕᐅᖃᑦᑕᕐᒥᔪᖅ ᓄᓇᕗᑦ 

ᒐᕙᒪᒃᑯᑦ ᑮᓇᐅᔭᖁᑎᖏᑦ ᐊᒻᒪ ᐊᓯᖏᑦ ᐱᔾᔪᑎᒋᓪᓗᒋᑦ, ᒪᓕᒃᖢᒍ ᑲᓇᑕᐅᑉ ᒐᕙᒪᒃᑯᖏᑦᑕ ᓄᓇᕗᑦ ᐱᖁᔭᕐᔪᐊᖓ. 

ᑐᕌᒐᑦ 

• ᐃᑲᔪᖅᑐᕐᓗᒋᑦ ᒪᓕᒐᓕᐅᕐᕕᐅᑉ ᐃᒻᒥᒃᑰᖅᑐᑦ ᑲᒪᔨᖏᓐᓂᒃ; 

• ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᑦᓯᐊᖁᓪᓗᒋᑦ; ᐊᒻᒪ 

• ᐸᕐᓈᕆᓗᒋᑦ ᐅᓂᒃᑳᕆᐊᖅᑐᕐᓂᑦᓴᖏᑦ ᐃᒻᒥᒃᑰᖅᑐᑦ ᑲᒪᔩᑦ ᒪᓕᒐᓕᐅᕐᕕᐅᑉ ᑲᑎᒪᔨᖏᓐᓄᑦ. 

 

ᐱᓕᕆᐊᑦ ᐊᑐᕈᒫᕐᑐᑦ ($000) 2021-22 2022-23 2023-24 2024-25 

 

ᐃᑲᔪᖅᓱᐃᓂᖅ ᑐᓴᐅᒪᔾᔪᑎᓕᕆᓂᕐᒧᑦ  

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᒥᒃ 500 400 400 400 

 

• ᐃᑲᔪᕐᓗᒋᑦ ᑎᑎᕋᕐᕖᑦ ᐋᖅᑭᒃᓱᐃᑎᓪᓗᒋᑦ ᐊᐅᓚᑦᓯᑎᓪᓗᒋᓪᓗ ᐊᕐᕌᒍᑕᒫᖅᓯᐅᑏᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᓐᓂᒃ; 

• ᐃᑲᔪᖃᑦᑕᕐᓗᑎᒃ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐊᓯᖏᓪᓗ ᐸᐃᑉᐹᑦ ᓴᖅᑭᑕᐅᔭᕆᐊᓖᑦ ᐃᓄᒃᑎᑑᓕᖅᑎᑕᐅᓂᖏᓐᓂᒃ ᐊᒻᒪ 

ᐊᓯᖏᑦ ᓴᖅᑭᑕᐅᕙᓪᓕᐊᔪᑦ; ᐊᒻᒪ 

• ᑲᑐᔾᔨᖃᑎᒋᓗᒋᑦ ᐋᖅᑭᒃᓱᐃᑎᓪᓗᒋᑦ ᖃᕆᓴᐅᔭᐅᑉ ᐃᑭᐊᖅᑭᕕᖏᓐᓂᒃ ᐊᒻᒪ ᐊᓯᖏᓐᓂᒃ; ᐊᒻᒪ 

• ᑲᑐᔾᔨᖃᑎᒋᓗᒋᑦ ᐋᖅᑭᒃᓱᐃᑎᓪᓗᒋᑦ ᐱᖁᔭᒃᓴᓂᒃ ᒪᓕᒐᓕᐅᕐᕕᐅᑉ ᐱᔪᓐᓇᐅᑎᖃᕐᕕᖏᑦᑕ ᐃᓗᓕᖏᑦᑎᒎᖅᑐᓂᒃ. 

 

ᐃᑲᔪᖅᓱᐃᓂᖅ ᐅᖃᐅᓯᓕᕆᓂᕐᒧᑦ 

ᑲᒥᓴᓇᒥᒃ 1,410 1,290 1,290 1,290 

• ᐃᑲᔪᕐᓗᒋᑦ ᑎᑎᕋᕐᕖᑦ ᐋᖅᑭᒃᓱᐃᑎᓪᓗᒋᑦ ᐊᐅᓚᑦᓯᑎᓪᓗᒋᓪᓗ ᐊᕐᕌᒍᑕᒫᖅᓯᐅᑏᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᓐᓂᒃ; 

ᐊᒻᒪ 

• ᐊᑐᐃᓐᓇᕈᓯᒪᓗᑎᒃ ᐃᓚᖏᓐᓂᒃ ᑐᑦᑕᕐᕕᖕᓄᑦ ᐱᔨᑦᑎᕈᑎᓂᒃ ᑎᑎᕋᕐᕕᐅᑉ ᐃᓗᐊᓂ, ᓲᕐᓗ ᑮᓇᐅᔭᓕᕆᓂᒃᑯᑦ, 

ᐃᖅᑲᓇᐃᔭᖅᑏᑦ ᐊᐅᓚᑕᐅᓂᖏᑦᑎᒍᑦ ᐊᒻᒪ ᑳᓐᑐᕌᒃᓯᖃᑦᑕᕐᓂᒃᑯᑦ. 

 

ᐃᑲᔪᖅᓱᐃᓂᖅ ᓱᓕᑦᑎᐊᕐᓂᕐᒧᑦ 

ᑲᒥᓴᓇᒥᒃ 100 100 100 100 



ᓄᓇᕗᑦ ᒪᓕᒐᓕᐅᕐᕕᐊ 

• ᐃᑲᔪᕐᓗᒋᑦ ᑎᑎᕋᕐᕖᑦ ᐋᖅᑭᒃᓱᐃᑎᓪᓗᒋᑦ ᐊᐅᓚᑦᓯᑎᓪᓗᒋᓪᓗ ᐊᕐᕌᒍᑕᒫᖅᓯᐅᑏᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᓐᓂᒃ; 

• ᐃᑲᔪᖃᑦᑕᕐᓗᑎᒃ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐊᓯᖏᓪᓗ ᐸᐃᑉᐹᑦ ᓴᖅᑭᑕᐅᔭᕆᐊᓖᑦ ᐃᓄᒃᑎᑑᓕᖅᑎᑕᐅᓂᖏᓐᓂᒃ ᐊᒻᒪ 

ᐊᓯᖏᑦ ᓴᖅᑭᑕᐅᕙᓪᓕᐊᔪᑦ; ᐊᒻᒪ 

• ᑲᑐᔾᔨᖃᑎᒋᓗᒋᑦ ᐋᖅᑭᒃᓱᐃᑎᓪᓗᒋᑦ ᖃᕆᓴᐅᔭᐅᑉ ᐃᑭᐊᖅᑭᕕᖏᓐᓂᒃ ᐊᒻᒪ ᐊᓯᖏᓐᓂᒃ; ᐊᒻᒪ 

• ᑲᑐᔾᔨᖃᑎᒋᓗᒋᑦ ᐋᖅᑭᒃᓱᐃᑎᓪᓗᒋᑦ ᐱᖁᔭᒃᓴᓂᒃ ᒪᓕᒐᓕᐅᕐᕕᐅᑉ ᐱᔪᓐᓇᐅᑎᖃᕐᕕᖏᑦᑕ ᐃᓗᓕᖏᑦᑎᒎᖅᑐᓂᒃ. 

 

ᐃᑲᔪᖅᓱᐃᓂᖅ ᓂᕈᐊᖅᑐᓕᕆᔩᑦ 

ᐊᖓᔪᖅᑳᖓᓐᓂᒃ 2,988 1,488 1,488 1,488 

• ᐃᑲᔪᕐᓗᒋᑦ ᑎᑎᕋᕐᕖᑦ ᐋᖅᑭᒃᓱᐃᑎᓪᓗᒋᑦ ᐊᐅᓚᑦᓯᑎᓪᓗᒋᓪᓗ ᐊᕐᕌᒍᑕᒫᖅᓯᐅᑏᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᓐᓂᒃ; 

• ᑲᑐᔾᔨᖃᑎᒋᓗᒋᑦ ᐋᖅᑭᒃᓱᐃᑎᓪᓗᒋᑦ ᖃᕆᓴᐅᔭᐅᑉ ᐃᑭᐊᖅᑭᕕᖏᓐᓂᒃ ᐊᒻᒪ ᐊᓯᖏᓐᓂᒃ; ᐊᒻᒪ 

• ᑲᑐᔾᔨᖃᑎᒋᓗᒋᑦ ᐋᖅᑭᒃᓱᐃᑎᓪᓗᒋᑦ ᐱᖁᔭᒃᓴᓂᒃ ᒪᓕᒐᓕᐅᕐᕕᐅᑉ ᐱᔪᓐᓇᐅᑎᖃᕐᕕᖏᑦᑕ ᐃᓗᓕᖏᑦᑎᒎᖅᑐᓂᒃ. 

 

ᐃᑲᔪᖅᓱᐃᓂᖅ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᐃᔨᖓᓐᓂᒃ 2,456 2,731 2,876 2,876 

• ᐃᑲᔪᕐᓗᒋᑦ ᑎᑎᕋᕐᕖᑦ ᐋᖅᑭᒃᓱᐃᑎᓪᓗᒋᑦ ᐊᐅᓚᑦᓯᑎᓪᓗᒋᓪᓗ ᐊᕐᕌᒍᑕᒫᖅᓯᐅᑏᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᓐᓂᒃ; 

• ᐊᑐᐃᓐᓇᕈᓯᒪᓗᑎᒃ ᐃᓚᖏᓐᓂᒃ ᑐᑦᑕᕐᕕᖕᓄᑦ ᐱᔨᑦᑎᕈᑎᓂᒃ ᑎᑎᕋᕐᕕᐅᑉ ᐃᓗᐊᓂ, ᓲᕐᓗ ᑮᓇᐅᔭᓕᕆᓂᒃᑯᑦ, 

ᐃᖅᑲᓇᐃᔭᖅᑏᑦ ᐊᐅᓚᑕᐅᓂᖏᑦᑎᒍᑦ ᐊᒻᒪ ᑳᓐᑐᕌᒃᓯᖃᑦᑕᕐᓂᒃᑯᑦ. 

 

ᑲᑎᓪᓗᒋᑦ, ᐃᑲᔪᖅᓱᐃᓂᖅ ᐃᒻᒥᒃᑰᖅᑐᓂᒃ 

ᑲᒪᔨᐅᔪᓂᒃ ᒪᓕᒐᓕᐅᕐᕕᖕᒧᑦ 7,344 6,009 6,154 6,154 

 

 

ᓯᕗᓪᓕᐅᔾᔭᑦ (2022-23) 

ᐸᕐᓇᓗᑎᒃ ᓄᑕᒥ ᓂᕈᐊᑐᓕᕆᔨᒥᑦ ᑎᒃᑯᐊᖅᓯᓗᑎᒃ (ᐊᑐᐸ 18, 2023) ᐊᒻᒪ ᓱᓕᔪᕐᓂᐊᖅᑎ (ᐊᒃᑐᐸ 23, 2023) 

 

ᓯᕗᓪᓕᐅᔾᔭᑦ (2023-24) 

• ᐸᕐᓇᒃᐸᓪᓕᐊᓕᕐᓗᑎᒃ ᒫᓐᓇ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᒃᑯᐊᖅᑕᐅᓯᒪᓂᖓᑕ ᐃᓱᓕᕝᕕᐊ 

ᖃᒡᓕᕙᓪᓕᐊᓕᖅᑎᓪᓗᒍ. (ᔪᓚᐃ 22, 2024)   ᐅᖃᓯᓕᕆᔨ (ᕕᕗᕆᐊᕆ 18, 2025). 

ᓯᕗᓪᓕᐅᔾᔭᑦ (2024-25) 

• ᐸᕐᓇᒃᐸᓪᓕᐊᓕᕐᓗᑎᒃ ᒫᓐᓇ ᐃᓱᓕᓚᕐᓂᖓᓂᕐ ᑎᒃᑯᐊᖅᑕᐅᓯᒪᓂᐊ  ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇᒥᒃ (ᔭᓐᓄᕆᐊᕆ 11, 2026).

ᐅᐃᒍᐊ:  ᑮᓇᐅᔭᑦ ᓇᐃᒡᓕᑎᖅᓯᒪᔪᑦ 
 

ᐊᒡᒍᖅᑐᖅᓯᒪᔪᑦ 

2021 – 2022 2022 – 2023 2023 – 2024 2024 – 2025 

ᐊᑐᕈᒫᕐᓂᐊᖅᑐᑦ ᐊᑐᕈᒫᕐᓂᐊᖅᑐᑦ ᐸᕐᓈᕆᔭᑦ ᐸᕐᓈᕆᔭᑦ 

  $0  ᐃᖅᑲᓇᐃᔮᑦ $0  ᐃᖅᑲᓇᐃᔮᑦ $0  ᐃᖅᑲᓇᐃᔮᑦ $0  ᐃᖅᑲᓇᐃᔮᑦ 

ᑮᓇᐅᔾᔭᒃᓵᑦ 3,918 24 3,753 24 3,753 24 3,753 24 

ᐃᑲᔪᖅᓲᑎᓪᓗ —   —   —   —   

ᐊᓯᖏᑦ ᐊᐅᓚᔾᔪᑏᑦ ᒪᑭᒪᐅᑎᓪᓗ 5,293   5,398   5,298   5,298   

ᐃᓚᐃᓐᓇᖓ ᑲᑎᓪᓗᒍ 9,211   9,151   9,151   9,151   

ᑮᓇᐅᔾᔭᒃᓵᑦ 6,755   6,955   6,955   6,955   

ᐅᑎᖅᑎᒋᐊᑐᓐᖏᑦᑐᑦ ᐃᑲᔪᖅᓲᑎᓪᓗ —   —   —   —   

ᐊᓯᖏᑦ ᐊᐅᓚᔾᔪᑏᑦ ᒪᑭᒪᐅᑎᓪᓗ 5,470   6,930   8,430   8,430   

ᐃᓚᐃᓐᓇᖓ ᑲᑎᓪᓗᒍ 12,225   13,885   15,385   15,385   

ᑮᓇᐅᔾᔭᒃᓵᑦ 4,145 22 4,223 24 4,368 25 4,368 25 

ᐅᑎᖅᑎᒋᐊᑐᓐᖏᑦᑐᑦ ᐃᑲᔪᖅᓲᑎᓪᓗ 0   0   0   0   

ᐊᓯᖏᑦ ᐊᐅᓚᔾᔪᑏᑦ ᒪᑭᒪᐅᑎᓪᓗ 3,189   1,786   286   286   

ᐃᓚᐃᓐᓇᖓ ᑲᑎᓪᓗᒍ 7,334   6,009   4,654   4,654   

ᑲᑎᓕᒫᕐᓗᒋᑦ 28,770 46 29,045 48 29,190 49 29,190 49 

 

 2021 – 2022 2022 – 2023 2023 – 2024 2024 – 2025 

 ᐱᓕᕆᕕᒃ ᓇᐃᒡᓕᑎᖅᓯᒪᔪᖅ $000  ᐃᖅᑲᓇᐃᔮᑦ $000  ᐃᖅᑲᓇᐃᔮᑦ $000  ᐃᖅᑲᓇᐃᔮᑦ $000  ᐃᖅᑲᓇᐃᔮᑦ 
 

ᑮᓇᐅᔾᔭᒃᓵᑦ 14,818 46.0 14,931 48.0 15,076 49.0 15,076 49.0 

ᐅᑎᖅᑎᒋᐊᑐᓐᖏᑦᑐᑦ ᐃᑲᔪᖅᓲᑎᓪᓗ —   —   —   —   

ᐊᓯᖏᑦ ᐊᐅᓚᔾᔪᑏᑦ ᒪᑭᒪᐅᑎᓪᓗ 13,952   14,114   14,114   14,114   

ᑲᑎᓪᓗᒋᑦ 28,770   29,045   29,190   29,190   

 

 

 


